ՏԵՂԵԿԱՆՔ – ՀԻՄՆԱՎՈՐՈՒՄ 
«Գնման պայմանագիրը դադարեցնելու և գույքը ի շահ Հայաստանի Հանրապետության հավատարմագրային կառավարման հանձնելու մասին» 

 ՀՀ կառավարության որոշման նախագծի
1. Անհրաժեշտությունը

Որոշման նախագծի ընդունման անհրաժեշտությունը պայմանավորված է.
- Հայաստանի Հանրապետության Նախագահի 2016թ. նոյեմբերի 2-ի ՀՆԱ-7 արձանագրային հանձնարարականով հայտարարված՝ հանրային շահերը շոշափող ոլորտներում մասնավոր հատվածի հետ պետական մարմինների փոխգործակ-ցության  սկզբունքները  բարեփոխելու,

- Ճանապարհային երթևեկության անվտանգության ապահովման բնագավա-ռում պետության հետ ունեցած քաղաքացիաիրավական հարաբերությունների նկատմամբ հանրային վերահսկողության արդյունավետությունն ապահովելու և հասարակական վստահությունն ամրապնդելու,

- Ճանապարհային երթևեկության կանոնների պահպանման նկատմամբ տեխնիկական վերահսկողության համակարգերի շարունակական և անխափան շահագործումը  (սպասարկումը) ապահովելու հանգամանքներով:

2. Ընթացիկ իրավիճակի համառոտ նկարագիրը  
Պետության կարիքների համար երթևեկության կանոնների պահպանման նկատմամբ  տեխնիկական վերահսկողության համակարգերի ձեռքբերման (գնման)  և դրանց սպասարկման ծառայությունների մատուցման պայմանագիրը ՀՀ ոստիկա-նության և «Սեքյուրիթի Դրիմ»  ՍՊ ընկերության միջև սահմանված կարգով  կնքվել է 2011 թվականի հունիսի 13-ին՝  մինչև 30.12.2036 թվականը գործողության ժամկետով (այսուհետ` Պայմանագիր): Գնման ընթացակարգի արդյունքները հաս-տատվել  է  ՀՀ կառավարության 2011 թ.-ի հուլիսի 21-ի N 1009-Ն որոշմամբ:

Պայմանագրով 2011-2017թթ. ընթացքում նախատեսվող աշխատանքների արդյունքում ստեղծվող տեխնիկական վերահսկողության համակարգերի ընդհանուր արժեքը`  գնման առարկայի գինը, ներառյալ տվյալ ժամանակահատվածում  այդ համակարգերի շահագործման և սպասարկման  ծառայությունները`  սահմանվել է 5235.3 մլն. դրամի չափով: 

Պայմանագրով սահմանված կարգով, Ընկերությանը վճարումները կատար-վում են  արագաչափերով և դիտարկման տեսախցիկներով արձանագրված խախ-տումների դիմաց փաստացի գանձված գումարներից, ամսական հաշվարկներով,  մինչև  գնման առարկայի գնի  ամբողջությամբ վճարումը`  70/30  իսկ այդ պահից սկսած`  50/50 տոկոսային համամասնությամբ: Նշված հատկացումների հաշվին Ընկերությունը բացի շահագործման և սպասարկման ծառայություններից, անհրա-ժեշտության դեպքում, 5 տարին մեկ, կամ փոխադարձ համաձայնությամբ այլ ժամկետում պատվիրատուի` ճանապարհային ոստիկանության պահանջով, պար-տավոր է գիտատեխնիկական առաջընթացին համապատասխան ապահովել նաև ստեղծված համակարգերի  արդիականացումը: 

Հարկ է նշել նաև, որ պայմանավորված վարչական իրավախախտումների օրենսգրքում կատարված փոփոխություններով, 2016 թ.-ի մարտից հետո ընկած ժամանակահատվածում վարորդներին շուրջ 92 հազար դեպքում ուղարկվել է նախազգուշացում` նվազ նշանակության խախտումների վերաբերյալ, մինչ այդ դրանք կդառնային խախտումների վերաբերյալ որոշումներ, այլ կերպ ասած՝ տուգանքներ:


Տեսանկարահանող սարքերի միջոցով արձանագրված խախտումների գծով  Ճանապարհային ոստիկանության կողմից սահմանված  կարգով  ընդունվել  և  ձևակերպվել է  18.378,4 մլն. դրամ ընդհանուր գումարով կատարված աշխատանքներ և մատուցված ծառայություններ:  

Մինչև ս/թ հունվարի 30-ը կավարտվի խախտումների արձանագրման կենտրոնի` 289.2 մլն. դրամ ընդհանուր գումարով գրասենյակային գույքի հանձնում – ընդունումը:

Կատարման փուլում է (անավարտ աշխատանքներ) 100 դիտարկման տեսախցիկների տեղակայման աշխատանքները, որոնց ընդհանուր արժեքը Պայմանագրով սահմանված միավոր լրակազմի  գնով կազմում է` 300.8 մլն. դրամ: 
3.Առաջարկվող կարգավորման բնույթը
ՀՀ ոստիկանության և «Սեքյուրիթի Դրիմ» ՍՊԸ-ի միջև կայացած բանակցու-թյունների արդյունքում  վերջինս ի գիտություն է ընդունում Պայմանագրի կատարումից ՀՀ ոստիկանության միակողմանի հրաժարվելը,  համաձայն է իր կողմից ստեղծված համակարգերը, օրենսդրությամբ սահմանված կարգով, հավատարմագրային կառավարման ընդունելու ոստիկանության  առաջարկին`  հետևյալ հիմնական պայմաններով.
1. Գնման պայմանագրի գործողության դադարմամբ պայմանավորված՝ ՀՀ ոստիկանությունն Ընկերությանը տրամադրում է վնասի (բաց թողնված օգուտի) մասնակի հատուցում՝ 2.500,0 մլն /երկու միլիարդ հինգ հարյուր միլիոն/ դրամի չափով՝ ներառյալ շահութահարկը:

2. ՀՀ ոստիկանությունը 1-ին կետում նշված գումարը Ընկերության բանկային հաշվեհամարին է փոխանցում մինչև 2018 թվականի հուլիսի 1-ը. Կողմերի ստորագրությամբ հաստատված վճարման ժամանակացույցի համաձայն:

3. Ընկերությունը հայտարարում է, որ մասնակի հատուցում ստանալու պահից  ձեռնպահ կմնա հետագայում գնման պայմանագրի գործողության դադարմամբ պայմանավորված՝ ՀՀ ոստիկանությունից վնասի հատուցում պահանջելու  գործողություններից: 

4. Հաշվի առնելով ճանապարհային երթևեկության կանոնների պահպանման նկատմամբ տեխնիկական վերահսկողության համակարգերի շարունակական, անխափան շահագործման (սպասարկման) անհետաձգելի անհրաժեշտությունը նախատեսվում է այդ համակարգերը հանձնել այն ստեղծած Ընկերության   հավատարմագրային կառավարմանը և "Սեքյուրիթի-Դրիմ" ՍՊ ընկերության հետ "Գնումների մասին" Հայաստանի Հանրապետության օրենքի 20-րդ հոդվածի 5-րդ մասի 1-ին կետի հիման վրա` բանակցային ընթացակարգով, առանց գնումների հայտարարությունը նախապես հրապարակելու միջոցով, մինչև 2017թ.-ի փետրվարի 1-ը, կնքել հավատարմագրային կառավարման պայմանագիր` հետևյալ էական պայմաններով.


4.1 ճանապարհային երթևեկության կանոնների պահպանման նկատմամբ տեխնիկական վերահսկողության համակարգերի միջոցով նշանակված տուգանքների փաստացի գանձված գումարների հաշվին հավատարմագրային կառավարչին նախատեսվում է հատկացնել .


հատուցում` հավատարմագրային կառավարման հանձնված  համակարգերի շահագործման և տեխնիկական սպասարկման նպատակով փաստացի կատարված ծախսերի չափով,


վարձատրություն` ճանապարհային երթևեկության կանոնների պահպանման նկատմամբ տեխնիկական վերահսկողության համակարգերի միջոցով  նշանակված տուգանքների փաստացի գանձված և վերը նշված հատուցման գումարների տարբերության 10 տոկոսի չափով՝ ներառյալ հարկերը, տուրքերը և պարտադիր այլ վճարները:


բ. հավատարմագրային կառավարման պայմանագիրը կնքվում է հինգ տարի ժամկետով: Պայմանագրի գործողության ժամկետը լրանալուց հետո, այն դադարեցնելու մասին կողմերից որևէ մեկի դիմումի բացակայության դեպքում, պայմանագիրը համարվում է երկարաձգված այն ժամկետով և պայմաններով, որոնք նախատեսված են պայմանագրով:

4. Ակնկալվող արդյունքը
Նախագծի ընդունմամբ էականորեն  կկրճատվի Ընկերությանը կատարվող հատկացումները: 
Կբարձրանա «Սեքյուրիթի Դրիմ» ՍՊԸ –ի հետ կնքված գնման պայմանագրի գործողության ժամանակահատվածում ձեռք բերված (ստեղծված)  և պետական սեփականություն հանդիսացող գույքի կառավարման արդյունավետությունը, քանի որ գույքի կառավարման պարտավորությունը անցնում է   պրոֆեսիոնալ, որակյալ կադրերով համալրված, աշխատանքի բավարար չափով փորձ կուտակած և իր իսկ կողմից ստեղծված  համակարգերի շահագործման և սպասարկման խնդիրներին լիակատար քաջատեղյակ Ընկերությանը: 
5. Նախագիծը մշակվել է ՀՀ ոստիկանության կողմից:

